
Dမြန်မာနိုင်ငံ နေရာအနှံ့အပြားတွင် ယခုလက်ရှိ ဖြစ်ပေါ်နေ
သော ပစ်ခတ်တိုက်ခိုက်မှုများကြောင့် လူတိုင်းလူတိုင်း ပေါက်ကွဲ
စေတတ်သော လက်နက်/အရာဝတ္ထု များနှင့် မမျှော်လင့်ဘဲ
ကြုံတွေ့နိုင်ခြေများ မြင့်မားလျက်ရှိ သည်။ ထို့ကြောင့် ဤအမှာ
စာတမ်းသည် မြန်မာနိုင်ငံအတွင်းရှိ လုပ်သားပြည်သူအားလုံး
အတွက် အကျုံး ဝင်ပါသည်။ အကယ်၍ အထက်ပါအန္တရာယ်
များနှင့် သင်ကြုံတွေ့ပါက ဘေးကင်းလုံခြုံမှုရှိ အောင် သင်
မည်သို့  လုပ်ဆောင်မည်နည်း။

လူသားချင်းစာနာထောက်ထားမှုဆိုင်ရာ လုပ်သားများအတွက် ဘေး
ကင်းလုံခြုံစေရေး အမှာစာစောင် သင်ကိုယ်တိုင် မိုင်းအန္တရာယ်
ဧရိယာအတွင်းသို့  ရောက်ရှိ နေခြင်း သို့မဟုတ် မသင်္ကာဖွယ်
ပေါက်ကွဲစေနိုင်သော လက်နက်ပစ္စည်းများအား ရှာ ဖွေတွေ့ရှိ ခဲ့ပါက
လိုက်နာလုပ်ဆောင်ရန်များ

နိဒါန်း

ပေါက်ကွဲစေတတ်သော
လက်နက်ပစ္စည်းများကို
မှတ်သားလေ့လာခြင်း
ပေါက်ကွဲစေတတ်သော လက်နက်ပစ္စည်းများ
(EO) တွင် ဖောက်ခွဲရေးပစ္စည်းများ၊
နျူကလီးယား ပေါင်းစပ်ခြင်း သို့မဟုတ် ကွဲ
ထွက်ခြင်းပစ္စည်းများ၊ ဇီဝ သို့မဟုတ်
ဓာတုပစ္စည်းများပါ၀င်သော လက်နက်ခဲယမ်း
များ ပါဝင်သည်။ မြန်မာနိုင်ငံတွင် အတွေ့ရ
ဆုံး EO များမှာ မြေမြှုပ်မိုင်းများ၊ အမြောက်
ဆံများ၊ ဒုံးကျည်များ၊ လက်နက်ကြီး ခေါ်
မော်တာထိပ်ဖူးများ၊ လေယာဉ်မှ ကျဲ ချသော
ဗုံးသီးကြီးများ၊ လက်ပစ်ဗုံးများ၊
လက်နက်ငယ်ကျည်များ၊ နှင့် ဒေသန္တရ
လက်လုပ်မိုင်းများ (IEDs) တို့ ဖြစ်သည်။ ၎င်း
EOများကို ပုံသဏ္ဍာန်အမျိုး မျိုး ၊အရွယ်အစား
အမျိုး မျိုး ဖြင့် တွေ့ရှိ နိုင်ပါသည်။ ၎င်းတို့ကို
များသောအားဖြင့် သတ္တု ၊ ပလပ်စတစ်နှင့်/
သို့မဟုတ် သစ်သားတို့ ဖြင့် ထုတ်လုပ်၊ပြုလုပ်
လေ့ရှိ သည်။

ဤပုံများသည် မြန်မာနိုင်ငံတွင် တွေ့ရအများဆုံး EO
များကို နမူနာပြထားခြင်းဖြစ်သည်။ ထိုမြေမြှုပ်မိုင်း
များ၊ UXO နှင့် IEDs များအား တိကျမှန်ကန်စွာ ခွဲခြား
နိုင်စွမ်းမှာရန် နှံ့နှံ့စပ်စပ် လေ့လာလေ့ကျင့်ခြင်းနှင့်
များပြားလှသော အတွေ့အကြုံတို့ လိုအပ်ပေသည်။ ထို့
ကြောင့် အခြေခံအားဖြင့်ဆိုရသော် ပုံမှန်မဟုတ်သော
အရာဝတ္ထု များကို အမြဲတမ်း သံသယထားသတိပြု၍
လှုပ်ရှား သွားလာပါ။



အန္တရာယ်ရှိ သောနေရာဒေသသို့  သင်ရောက်ရှိ နေကြောင်း သို့မဟုတ် ဝင်ရောက်ချဉ်း ကပ်တော့မည်
ဖြစ်ကြောင်း ဦးစွာပထမ သိရှိ နေမှသာ သင်၏ဘေးကင်းလုံခြုံရေးနှင့် မတော်တဆအန္တရာယ်များမှ ထိ
ထိရောက်ရောက် သတိပြုကာကွယ်နိုင်မည်ဖြစ်သည်။ များသောအားဖြင့် မိုင်းထောင်တဲ့သူများသည် မိုင်း
ထောင်ခဲ့သည့်ဧရိယာကို အမှတ်အသားပြုလေ့မရှိ ပါ။ သို့သော်လည်း မိုင်းအန္တရာယ်ဘေးကင်းရေး
ဆောင်ရွက်နေသည့်အဖွဲ့အစည်းများနှင့် ဒေသခံလူထုများသည် အန္တရာယ်ရှိ သောနေရာများတွင် တရားဝင်
သတိပေးဆိုင်းဘုတ်များနှင့် ယာယီအမှတ်အသားများကို စိုက်ထူပေးထားလေ့ရှိ ပါသည်။

ဘေးကင်းလုံခြုံစေရေးအတွက်
ယေဘူယျ လိုက်နာရမည့် အချက်များ

·မြေမြှပ်မိုင်းများ၊ အသုံးပြုပြီး မပေါက်ကွဲသေးသော
သို့မဟုတ် စွန့် လွှတ်ခဲ့သည့် ပေါက်ကွဲစေနိုင်သော
လက်နက်ပစ္စည်းများ (AXO)၊ ဒေသန္တရလက်လုပ်မိုင်း
များ(IED)နှင့် အခြားပေါက်ကွဲစေတတ်သည့် မင်္သကာ
ဖွယ်ပစ္စည်းများအား မည်သည့်အကြောင်းကြောင့်ဖြစ်
စေ ထိတွေ့ကိုင်တွယ်ခြင်း၊ ချဉ်း ကပ်စူးစမ်းခြင်းများ
လုံးဝမပြုလုပ်ရ။

·မြင်တွေ့နေကျမဟုတ်သည့် ထူးဆန်းသောအရာ
များ၊ မြေပြင်တွင် ပြန့် ကျဲ နေသော စစ်ဘက်သုံး
ကိရိယာများနှင့် သစ်ပင်မှ တွဲလောင်းကျနေသော
မည်သည့်အရာဝတ္ထု ကိုမဆို ထိတွေ့ကိုင်တွယ်ခြင်း မ
ပြုလုပ်ရ။

·အန္တရာယ်ရှိ သော အရပ်ဒေသသို့  ခရီးသွားလာခြင်းမ
ပြုမီ သိရှိ လိုက်နာသင့်သည့် သတင်းအချက်အလက်
များအား လေ့လာစုဆောင်း၍ မှတ်သားလိုက်နာပါ။ 

·ဒေသန္တရသတိပေးဆိုင်းဘုတ်များကို အမြဲ
ဂရုတစိုက် ကြည့်ရှု၍ လေးစားလိုက်နာပါ။ 

·စစ်ရေးအရ တပ်ဆင်ထားရှိ မှုများ သို့မဟုတ် စစ်ဘက်
ဆိုင်ရာလက်နက်ကိရိယာများအား စူးစမ်းရှာ ဖွေခြင်း၊
အန္တရာယ်ရှိ သည်ဟု သတ်မှတ်ထားသော အရပ်ဒေသ
များသို့  စွန့် စားသွားလာခြင်းများ လုံးဝ မပြုလုပ်ရ။

•အန္တရာယ်ဖြစ်နိုင်ချေရှိ သော အရိပ်အခြေအနေများ
အား သတိမပြုမိခြင်းမဖြစ်ရလေအောင် အမြဲ
သတိနှင့်နေပါ။

·မပေါက်ကွဲကျန်ရှိ နေသည့် မိုင်းများ၊ ပေါက်ကွဲစေနိုင်
သည့် စစ်ကျန်လက်နက်ပစ္စည်းများ (ERW)၊
အသုံးပြုပြီး မပေါက်ကွဲသေးသည့် လက်နက်ပစ္စည်း
များ (UXO)၊ လက်လုပ်မိုင်းများနှင့် အခြားစစ်ဘက်
ဆိုင်ရာ ပေါက်ကွဲစေတတ်သော ကိရိယာတန်ဆာပလာ
များအား ကောက်ယူစုဆောင်းခြင်း လုံးဝမပြုလုပ်ရ။

•မိမိသိရှိ ထားသော ဘေးကင်းလုံခြုံမှုဆိုင်ရာ
အရေးကြီးအချက်အလက်များကို အခြားသူများ
အား မျှဝေပါ။ 

သတိပေးဆိုင်းဘုတ်
များ၊ သဲလွန်စများနှင့်
အန္တရာယ်ရှိ သော
ဧရိယာများ

! •သင်သွားလာမည့်လမ်းကြောင်းအစီအစဉ်များကို
အခြားသူများအား အသိပေးပြောပြထားပါ။



နောက်ခံအရောင်သည် အနီရောင် ဖြစ်သည်
တြိဂံ သို့မဟုတ် စတုဂံ ပုံစံရှိ သည် 
မြေပေါ်တွင် စိုက်ထူထားသောတိုင် သို့မဟုတ်
သစ်ပင်နှင့်ဖြစ်စေ တွဲနှက်၍ စိုက်ထူထားသည်
သတိပေးလေ့ရှိ သည့်ရု ပ်ပုံမှာ အရိုး ခေါင်း
ကြက်ခြေခတ်ပုံ ဖြစ်သည်
'အန္တရာယ်ရှိ သည်'၊ 'မြေမြှပ်မိုင်းအန္တရာယ်' စသည်
ဖြင့် သတိပေး ရေးသားထားသည်
ထင်သာမြင်သာရှိ သည့် သတိပေးတိပ် ကပ်ထား
လေ့ရှိ သည်

တရားဝင်သတိပေးဆိုင်းဘုတ်

လက်လုပ်သတိပေးအမှတ်အသားများ

ဒေသခံလူထုမှ စိုက်ထူထားသော လက်လုပ်
သတိပေးဆိုင်းဘုတ်များ
ကျောက်တုံးများ၊ သစ်ကိုင်းများ၊ အမှားခြစ်ပုံစံ
တုတ်ချောင်းများဖြင့် ပိတ်ဆို့ထားသော လမ်းများ
သစ်ပင်များတွင်ရေးခြစ်ထားသော X ပုံသဏ္ဍာန်
အထစ်များ
UXO ဘေးပတ်လည်တွင် စက်ဝိုင်းပုံဝန်းရံထား
သော ကျောက်တုံးများ



ကတုတ်ကျင်းများ၊ တာတမံများနှင့် ဘန်ကာများ 
ပျက်စီးနေသော သို့မဟုတ် စွန့် ပစ်ထားသော စစ်
ဘက်သုံး၊အရပ်ဘက်သုံး ယာဉ်များ 
စစ်ဘက်ဆိုင်ရာ အဆောက်အဦးများနှင့် တပ်ဆင်
ထားရှိ မှုများ
သံဆူးကြိုး၊ ဘလိတ်ဓားများဖြင့် ကာရံထားသော
အကာအရံအဟန့် အတားများ
လက်နက်ကြီးပေါက်ကွဲခြင်းကြောင့် ဖြစ်ပေါ်လာ
သော ချို င့်ကြီးများ 

စစ်မက်တိုက်ပွဲ ဖြစ်ပွါးထားသော
လက္ခဏာများ

ပေါက်ကွဲစေတတ်သော မိုင်းများ
ထောင်လေ့ရှိ သည့် အဆောက်အအုံ
နှင့် တည်နေရာများ
ဆက်သွယ်ရေးတာဝါတိုင်များ
လျှပ်စစ်ဓာတ်တိုင်များ
ဆည်များ
မီးရထားသံလမ်း
ရေအရင်းအမြစ်များ- ရေတွင်းများ၊ မြစ်ကမ်းပါး
များ၊ စသည်တို့။
သစ်ရိပ်ဝါးရိပ်ထူထပ်သောနေရာများနှင့် သီးပင်
စားပင်များ ရှိ သောနေရာများ

အန္တရာယ်သတိပေးသဲလွန်စများ

မြင်နိုင်သော မိုင်းများ၊ UXO နှင့် IED များ
တိုက်ပွဲ သို့မဟုတ် စစ်ရေးလှုပ်ရှား မှု လက္ခဏာများ 
တိရစ္ဆာန်အသေကောင်များ သို့မဟုတ် အရိုး စုများ
လူသူကင်းမဲ့သော ရွာ များ
လူသူအရောက်အပေါက်မရှိ ဘဲ ထူထပ်ကြီးမားသ
ည့် လယ်ကွင်းများနှင့်နေရာများ
ပုံမှန်နှင့်မတူ ပြောင်းလဲနေသော ‌‌‌ဒေသပတ်၀န်း
ကျင် အ‌ခြေအနေများ



မသင်္ကာစရာ ပစ္စည်းတစ်ခုကို တွေ့ရှိ သည်ဖြစ်စေ၊ သင်
ကိုယ်တိုင် မိုင်းအန္တရာယ်ဧရိယာအတွင်းသို့  ရောက်ရှိ နေသည်
ဖြစ်စေ၊ အသုံးပြုပြီး မပေါက်ကွဲသေးသည့် လက်နက်
ပစ္စည်းများ တွေ့ရှိ သည်ဖြစ်စေ သို့မဟုတ် သင့်ကိုယ်သင်
စစ်မြေပြင်ဟောင်းအတွင်းသို့  ရောက်ရှိ နေသည်ဟု သံသယ
ရှိ ပါက သင်မည်သို့  လုပ်ဆောင်မည်နည်း။

အသုံးပြုပြီး မပေါက်ကွဲသေးသည့်
လက်နက်ပစ္စည်းများ (UXO)
UXO သည် ဖောက်ခွဲရေးပစ္စည်းများဖြစ်ပြီး ဖောက်ခွဲ
အသုံးပြုရန်အတွက် ပြင်ဆင်ထားသည့် သို့မဟုတ်
အသုံးပြုပြီးသွားသည့် ဖောက်ခွဲရေးလက်နက်ဖြစ်သည်။
၎င်းတို့သည် ပစ်ခတ်ခြင်း၊ ပြုတ်ကျခြင်း၊ ပစ်လွှတ်
ခြင်း တို့ ပြုလုပ်ပြီးသည့်တိုင် အကြောင်းကြောင်းကြော
င့် ချွတ်ယွင်းသွား၍သော်လည်းကောင်း သို့မဟုတ် ဒီဇိုင်း
အရသော်လည်းကောင်း မပေါက်ကွဲသေးဘဲ ကျန်ရှိ နေသ
ည့် အချိ န်မရွေး  ပေါက်ကွဲသွားနိုင်သော လက်နက်ခဲယမ်း
များဖြစ်သည်။

အကယ်၍ သင့်အနေဖြင့် အရာဝတ္ထု
တစ်ခုအား UXO ဟုထင်ပါက လိုက်နာ
လုပ်ဆောင်ရန် လမ်းညွှန်ချက်များ

မချဉ်း ကပ်ပါနှင့်။ ပစ္စည်းကို မထိပါနှင့်။ သင်တွေ့ရှိ
ထားသည့်အရာအား သေချာခွဲခြားမသိရှိ နိုင်ပါက သ
င့်ကိုယ်သင်ဘေးကင်းသောနေရာသို့  ရွှေ့ ပါ (အကွာ
အဝေး မီတာ 100 အထိ) နှင့် အခြားသူများလည်း
အလားတူပြုလုပ်ကြောင်း သေချာပါစေ။
သံသယဖြစ်ဖွယ်ပစ္စည်းကို ရေ၊ မြေစာ သို့မဟုတ်
အခြားအရာတစ်ခုခုဖြင့် ဖုံးအုပ်ပစ်ရန် မကြိုးစားပါ
နှင့်။
ဆေးလိပ်မသောက်ပါနှင့်၊ မီးမွှေးခြင်းနှင့်မြေတုန်ခါ
စေသော ကိစ္စဟူသမျှကို မပြုလုပ်ပါနှင့်။
သင်သည် သံသယဖြစ်ဖွယ်ပစ္စည်းတွေ့ရှိ ရာအနီးမှာရှိ
နေရင် ဘေးကင်းရာဝေးဝေးသို့  ရွှေ့ ပြောင်းပါ။
လုံခြုံသောနေရာသို့  ရောက်ရှိ ပြီးသည်နှင့်
တစ်ပြိုင်နက် သံသယဖြစ်ဖွယ်ပစ္စည်းအကြောင်းကို
ဒေသအာဏာပိုင်များ၊ ရပ်ရွာ ခေါင်းဆောင်များ၊ အဖွဲ့
အစည်းအကြီးအကဲနှင့် UNDSS သို့
အကြောင်းကြားပါ။

ဒေသန္တရလက်လုပ်မိုင်းများ (IED)

IED ဆိုသည်မှာ စက်ရုံထုတ်အနေဖြင့်မဟုတ်ဘဲ
ပေါက်ကွဲစေတတ်သော ရရာပစ္စည်းတို့ ဖြင့် လူလုပ်
လက်လုပ် ဖန်တီးထားသော ဖောက်ခွဲရေးပစ္စည်းများ
ဖြစ်သည်။ ၎င်းတို့ကို ဖောက်ခွဲဖျက်ဆီးရန်၊
အာရုံ ပြောင်းရန် သို့မဟုတ် နှောင့်ယှက်ရန် ဖန်တီး
ထုတ်လုပ်ထားသည်။

အကယ်၍ သင့်အနေဖြင့် အရာဝတ္ထု
တစ်ခုအား IED ဟုထင်ပါက လိုက်နာ
လုပ်ဆောင်ရန် လမ်းညွှန်ချက်များ
သံသယဖြစ်ဖွယ်ပစ္စည်းများကို သတိထားပါ။ မ
ချဉ်း ကပ်ပါနှင့်၊ ထိတွေ့ခြင်း၊ ကောက်ယူကိုင်တွယ်
ခြင်းမပြုပါနှင့်။
သင်ကိုယ်တိုင်နှင့် အခြားသူများကို IED အန္တရာယ်
မှကာကွယ်ရန် နံပါတ်တစ်နည်းလမ်းမှာ သင့်
ပတ်ဝန်းကျင်ကို သတိရှိ ရှိ ထားရန်ဖြစ်သည်။
တစ်စုံတစ်ရာဆောင်ရွက်ခြင်းမပြုမီ သင့်
ပတ်ဝန်းကျင်ကို အကဲခတ်လေ့လာပါ။
သံသယဖြစ်ဖွယ်ပစ္စည်းအကြောင်း အနီးနားရှိ လူ
များကို အသံကျယ်ကျယ်ဖြင့် သတိပေးပါ။ လူ
တိုင်းသည် သံသယဖြစ်ဖွယ် ပစ္စည်းနှင့်အနည်းဆုံး
မီတာ ၁၀၀ အကွာသို့  ဆုတ်ခွါကြောင်း သေချာ
အောင် ဆောင်ရွက်ပါ။
သံသယဖြစ်ဖွယ်အရာဝတ္ထု အနီးတစ်ဝိုက်တွင် မို
ဘိုင်းလ်ဖုန်း သို့မဟုတ် ရေဒီယိုလှိုင်းထုတ်လွှတ်
သည့် အရာဝတ္တု များကို မသုံးပါနှင့်။
လုံခြုံသောနေရာသို့  ရောက်ရှိ ပြီးသည်နှင့်
တစ်ပြိုင်နက် သံသယဖြစ်ဖွယ်ပစ္စည်းအကြောင်း
ကို ဒေသအာဏာပိုင်များ၊ ရပ်ရွာ ခေါင်းဆောင်များ၊
အဖွဲ့အစည်းအကြီးအကဲနှင့် UNDSS သို့
အကြောင်းကြားပါ။



မြေမြှပ်မိုင်းများ 

မြေမြှုပ်မိုင်းဆိုသည်မှာ မြေအောက်တွင် သို့မဟုတ်
မြေပြင်ပေါ်တွင် ဝှက်ထားသော ဖောက်ခွဲရေးပစ္စည်းများ
ဖြစ်ပြီး ၎င်းတို့၏ အပေါ် သို့မဟုတ် အနီးတစ်ဝိုက်တွင်
လူတစ်ဦးတစ်ယောက်၊ ယာဉ်တစ်စီးစီးဖြတ်သန်းသွား
သည့်အခါ အလိုအလျောက်ပြင်းထန်စွာ ပေါက်ကွဲတတ်
ကြသည်။ ပုံမှန်အားဖြင့် ၎င်းတို့အပေါ်သို့  ဖိအား
သက်ရောက်ခြင်း သို့မဟုတ် ၎င်းတို့နှင့် ချိ တ်ဆက်
သွယ်တန်းထားသည့် တိုက်ကြိုးအားထိဖြတ်မိသောအခါ
တွင် ပေါက်ကွဲသွားစေရန် ရည်ရွယ်ပြုလုပ်ထားပါသည်။
မိုင်းအန္တရာယ်ဧရိယာများသည် များသောအားဖြင့် မိုင်း
အန္တရာယ်မရှိ သောနေရာများနှင့် ထူးမခြားနား၊ တစ်ပုံစံ
အတိုင်းပင် ဖြစ်သည်။လက်တွေ့တွင် မြေမြှုပ်မိုင်း
များသည် အများအားဖြင့် အလွယ်တကူ မြင်တွေ့ရန်မ
ဖြစ်နိုင်ပေ။အဘယ်ကြောင့်ဆိုသော် ၎င်းတို့ကို မြေကြီး
အောက်တွင် မြှပ်နှံထားခြင်း၊ ချုံ နွယ်ပိတ်ပေါင်းများနှင့်
ဖုံးကွယ်ထားလေ့ရှိ သောကြောင့် ဖြစ်သည်။ 

 များသောအားဖြင့် သင် မိုင်းအန္တရာယ်ဧရိယာအတွင်း
ရောက်ရှိ နေကြောင်း သိရှိ နိုင်မည့် နည်းလမ်းနှစ်သွယ်မှာ
ပေါက်ကွဲမှုတစ်ခုကြုံတွေ့ခြင်း၊ မိုင်း သို့မဟုတ် မိုင်း
သတိပေးသည့် ဆိုင်းဘုတ်ကို သင်မြင်တွေ့ရခြင်း
ဖြစ်သည်။ မိုင်းအန္တရာယ်ဧရိယာအတွင်း တစ်စုံတစ်ဦး
ထိခိုက်ဒဏ်ရာရပါက သင့်အနေဖြင့်ကူညီရန်
အလျင်စလိုမလုပ်သင့်ပါ။ အလျင်စလိုပြုလုပ်ခြင်း
ကြောင့် သင်ကိုယ်တိုင်နှင့် သင့်ပတ်ဝန်းကျင်ရှိ  အခြား
သူများကို အန္တရာယ်ဖြစ်စေနိုင်ပါသည်။ 

Mလှုပ်ရှား မှုမှန်သမျှ ချက်ချင်းရပ်တန့်
လိုက်ပါ။ မိမိရောက်ရှိ နေသောနေရာတွင်
ငြိမ်ငြိမ်ရပ်နေပြီး ခြေထောက်ကို တစ်
ဖဝါးမှ မရွေ့ ပါနှင့်။.

သင့်ပတ်ဝန်းကျင်ရှိ လူများကို အန္တရာယ်ရှိ
ကြောင်း သတိပေးအကြောင်းကြားပါ။
အကူအညီတောင်းပါ သို့သော် အကူအညီ
ပေးမည့်တတ်ကျွမ်းသူ မလာခင်အခြား
သူများကို ဘေးကင်းသောနေရာတွင်သာ
နေခိုင်းပါ။.

Mသင့်ပတ်ဝန်းကျင်ကို လေ့လာကြည့်ရှု
ပါ။ အခြားမြင်တွေ့နိုင်သည့်အရာများကို
ကြည့်ရှုရှာ ဖွေပါ ဥပမာ - မိုင်းများ၊ တိုက်
ကြိုးများ၊ မိုင်းအန္တရာယ်သတိပေး
ဆိုင်းဘုတ်များ။ အနီးဆုံးဘေးကင်းသော
နေရာကို အမြင်ဖြင့် ရှာ ဖွေကြည့်ပါ - သင်
နောက်ဆုံးဖြတ်သန်းခဲ့သည့် ဘေးကင်း
သည်ဟု ယုံကြည်ရသော မြေပြင်နေရာ
ဥပမာ - ခင်းထားသောလမ်း၊ မကြာခဏ
အသုံးပြုပုံပေါ်သည့် ဘေးကင်းသော
လမ်း၊ ကွန်ကရစ် သို့မဟုတ် သံမဏိဖြင့်
ပြုလုပ်ထားသည့် လမ်းမျက်နှာပြင်များ။

သင်၏ လှုပ်ရှား မှုကြောင့် ဖြစ်ပေါ်လာမ
ည့် နောက်ဆက်တွဲအကျိုး ဆက်ကို
စဉ်း စားချင့်ချိ န် လေ့လာအကဲဖြတ်
တွက်ချက်ပါ။ ဖြစ်ပေါ်လာနိုင်သည့်
အကျိုး ဆက်တိုင်းကို ထိန်းချုပ်စွမ်းရှိ စေ
ရန် ကြိုတင်ပြင်ဆင်ထားပါ။

အကယ်၍ အနီးပတ်ဝန်းကျင်တွင် ဘေး
ကင်းလုံခြုံသည့်နေရာ ရှာ မတွေ့လျှင်
သို့မဟုတ် စိတ်မချရသည့်
မြေမျက်နှာပြင်ကို ဖြတ်မှသာ ထိုနေရာသို့
ရောက်ရှိ နိုင်မည်ဆိုပါက လှုပ်ရှား မှု
တစ်စုံတစ်ရာမပြုလုပ်ပါနှင့်။ အကူအညီ
များရောက်ရှိ လာသည်အထိ နေမြဲအတိုင်း
စောင့်ဆိုင်းပါ။

အကယ်၍ သင်သည် မိုင်း အန္တရာယ်ဧရိယာ
အတွင်းသို့  ရောက်ရှိ  နေပါက စိတ်ကို
တည်ငြိမ်အောင်ထားပြီး အောက်ပါ
စည်းကမ်းချက်များကို  လိုက်နာဆောင်ရွက်
ပါ။

အကယ်၍ အကူအညီတစ်စုံတစ်ရာရရှိ ရန် မလွယ်ကူပါ
က သင်ကိုယ်တိုင် ကိုယ့်အားကိုယ်ကိုး၍ မိုင်းအန္တရာယ်
ဇုန်မှ လွတ်မြောက်ရန် ကြိုးပမ်းရနိုင်ပါသည်။စိတ်
အေးအေးထားပြီး မိုင်းအန္တရာယ်ဧရိယာအတွင်းသို့  သင်
ဝင်ရောက်လာခဲ့သည့် လမ်းကြောင်းကို ခြေရာပြန်
ကောက်ပါ။ သင်လျှောက်လာခဲ့သည့်ခြေလှမ်းအတိုင်း
တတ်နိုင်သမျှအတိအကျ တူညီအောင်ကြိုးစား၍
တဖြည်းဖြည်းချင်း နောက်ပြန်ဆုတ်ပါ။ ခြေလှမ်းတစ်
လက်မစာလောက် လွဲသွားခြင်းကြောင့် ကိန်းဝပ်ငြိမ်
သက်နေသည့် မြေမြှပ်မိုင်းကို ပေါက်ကွဲသွားစေနိုင်
ပါသည်။ အစထွက်မိုင်းနှင့် ချိ တ်ဆက်သွယ်တန်းထား
သည့် တိုက်ကြိုးများလည်း ရှိ နေနိုင်သောကြောင့်
ခြေလှမ်းတိုင်း၊ ခြေလှမ်းတိုင်းအတွက် သတိထား
ဂရု ပြုရန် မမေ့ပါနှင့်။ သင့်အနေဖြင့် သွယ်တန်းထား
သည့်တိုက်ကြိုးကို လမ်းတစ်လျှောက် တိုက်ရိုက်ခလုပ်
မတိုက်မိသော်ငြားလည်း သင်ဖြတ်သန်းသည့်
လမ်းကြောင်းရှိ  အခြားအရာများမှ တဆင့်သွယ်ဝိုက်
ပြီး အစထွက်မိုင်းကို ပေါက်ကွဲသွားစေနိုင်ပါသေး
သည်။ ထို့ကြောင့် ခြေလှမ်းတိုင်း သတိကြီးကြီးထား
ရန် လိုအပ်လှပါသည်။

Mလှုပ်ရှား မှုမှန်သမျှ ချက်ချင်းရပ်တန့်
လိုက်ပါ။ ယာဉ်ကို မိမိရောက်ရှိ နေသောနေရာ
တွင် ရပ်လိုက်ပါ။ ယာဉ်ကိုနောက်ပြန်ဆုတ်၍
ထွက်ခွါရန် မကြိုးစားပါနှင့်၊ စတီယာရင်
လက်ကိုင်ကိုလည်း ထိရွှေ့ ခြင်း မပြုပါနှင့်။
စိတ်ငြိမ်ငြိမ်ထားပါ၊ဖြစ်နိုင်ပါက ယာဉ်
အတွင်း၌သာ နေပါ။

သင့်ပတ်ဝန်းကျင်ရှိ လူများကို အန္တရာယ်ရှိ
ကြောင်း သတိပေးအကြောင်းကြားပါ။
အကူအညီတောင်းပါ သို့သော် အကူအညီပေးမ
ည့်တတ်ကျွမ်းသူ မလာခင်အခြားသူများကို
ဘေးကင်းသောနေရာတွင်သာ နေခိုင်းပါ။ ကား
ဟွန်းတီး၍ အကူအညီတောင်းခံပါ။

Mသင့်ပတ်ဝန်းကျင်ကို လေ့လာကြည့်ရှုပါ။
အခြားမြင်တွေ့နိုင်သည့်အရာများကို ကြည့်ရှု
ရှာ ဖွေပါ။ ဥပမာ - မိုင်းများ၊ တိုက်ကြိုးများ၊
မိုင်းအန္တရာယ်သတိပေးဆိုင်းဘုတ်များ။ အနီး
ဆုံးဘေးကင်းသောနေရာကို အမြင်ဖြင့် ရှာ ဖွေ
ကြည့်ပါ - နောက်ဆုံးသင်ဖြတ်သန်းခဲ့သည့်
ဘေးကင်းသည်ဟု ယုံကြည်ရသော မြေပြင်
နေရာ ဥပမာ - ခင်းထားသောလမ်း၊
မကြာခဏ အသုံးပြုပုံပေါ်သည့် ဘေးကင်း
သောလမ်း၊ ကွန်ကရစ် သို့မဟုတ် သံမဏိဖြင့်
ပြုလုပ်ထားသည့် လမ်းမျက်နှာပြင်များ။.

သင်၏ လှုပ်ရှား မှုကြောင့် ဖြစ်ပေါ်လာမည့်
နောက်ဆက်တွဲအကျိုး ဆက်ကို စဉ်း စားချင့်
ချိ န် လေ့လာအကဲဖြတ် တွက်ချက်ပါ။ ဖြစ်
ပေါ်လာနိုင်သည့်အကျိုး ဆက်တိုင်းကို
ထိန်းချုပ်စွမ်းရှိ စေရန် ကြိုတင်ပြင်ဆင်ထား
ပါ။

အကယ်၍ အနီးပတ်ဝန်းကျင်တွင် ဘေးကင်း
လုံခြုံသည့်နေရာ ရှာ မတွေ့လျှင် သို့မဟုတ်
စိတ်မချရသည့် မြေမျက်နှာပြင်ကို ဖြတ်မှသာ
ထိုနေရာသို့ရောက်ရှိ နိုင်မည်ဆိုပါက လှုပ်ရှား မှု
တစ်စုံတစ်ရာ မပြုလုပ်ပါနှင့်။ အကူအညီများ
ရောက်ရှိ လာသည်အထိ နေမြဲအတိုင်း စောင့်
ဆိုင်းပါ။.

သင့်ပတ်ဝန်းကျင်ရှိ   အခြားယာဉ်တစ်စီးစီး
မိုင်းထိပေါက်ကွဲ ခြင်း၊ မိုင်း သို့ မဟုတ်  မိုင်း
သတိပေးသည့် ဆိုင်းဘုတ်ကို  တွေ့ရှိ  ခြင်း
စသည်တို့ ကြောင့် သင့်ယာဉ်သည် မိုင်း
အန္တရာယ်ဧရိယာအတွင်းသို့  မောင်းနှင်ဝင်
ရောက်မိနေကြောင်းသိရှိ  ပါက သို့ မဟုတ်
သင်မောင်းနှင်လိုက်ပါလာသောယာဉ်  မိုင်း
ထိခဲ့ ပါက အောက်ပါစည်းကမ်းချက်များကို
လိုက်နာဆောင်ရွက်ပါ။



သင့်အဖွဲ့အစည်း၏ ဘေးကင်းလုံခြုံရေးမူဝါဒ
များနှင့် စံလုပ်ငန်းဆောင်ရွက်ချက်များ

ဤလမ်းညွှန်အမှာစာစောင်တွင် ပါရှိ သော
အချက်အလက်များသည် ယေဘုယျအားဖြင့် လိုက်နာ
ရန်ဖြစ်ပြီး အရည်အချင်းပြည့်မီသော သင်တန်းဆရာ
များမှ ဘေးအန္တရာယ်ကင်းရှင်းရေးနှင့်စပ်လျဉ်း ၍
ဒေသခံလူထုအား ပို့ချပညာပေးသင့်ပါသည်။ Mine
Action AOR သည် မိုင်းအန္တရာယ်ကင်းရှင်းရေး
ဆောင်ရွက်နေသည့်အဖွဲ့များနှင့် ဆက်သွယ်၍ UN၊
NGO နှင့် CSOs ဝန်ထမ်းများအတွက် အထူးသင့်
လျော်သော ပေါက်ကွဲစေနိုင်သည့် လက်နက်ပစ္စည်း
များအန္တရာယ် အသိပညာပေးခြင်း(EORE) သင်တန်း
များကို စီစဉ်ပေးနိုင်ပါသည်။ လိုအပ်ချက်များ/
တည်နေရာများပေါ်မူတည်၍ သင်တန်းပို့ချခြင်းများ
ကို အွန်လိုင်းမှတဆင့်ဖြစ်စေ အဖွဲ့အစည်း၏တည်ရှိ
ရာနေရာနှင့် အဆင်ပြေကိုက်ညီမည့်နေရာတွင် လူ
ကိုယ်တိုင်ဖြစ်စေ ပြုလုပ်နိုင်ပါသည်။ 
မတူညီသောဘာသာစကား ရွေး ချယ်ခွင့်များလည်း
ရရှိ နိုင်မည်ဖြစ်ပါသည်။ ထပ်မံ၍သိရှိ လိုသည့်ဘေး
ကင်းလုံခြုံရေးဆိုင်ရာ လေ့ကျင့်ရေးအခွင့်အလမ်း
များအတွက်လည်း UNDSSကိုလည်း ဆက်သွယ်
စုံစမ်း မေးမြန်းနိုင်ပါသည်။

သင်တန်းပို့ချမှုဆိုင်ရာ
အခွင့်အလမ်းများကို
လေ့လာလိုက်နာရန် 

အသေးစိတ်
အချက်အလက်များ
အတွက် သက်ဆိုင်ရာမူ
ဝါဒများ/လမ်းညွှန်
ချက်များ

https://unmas.org/en/landmines-erw-and-ied-safety-handbook

